
P R A E F A T I O

Tandem aliquando seriem novam aperuimus Documentorum Romanorum 
Ecclesiae Catholicae in terris Ucrainae et Bielarusjae, Epistolarum Metropo
litarum Kioviensium Catholicorum. Unicuique historiae Ecclesiae Catholicae 
Ucrainae studioso patet momentum horum documentorum. Metropolita Kio- 
viensis cardo Unionis Ecclesiae Catholicae Ucrainae cum S. Romana Ecclesia 
considerari potest. Vi Bullae Clementis VIII : « Decet Romanum Pontificem » 
(an. 1596) aliarumque Constitutionum Aposlolicarum Metropolita Kioviensis 
tantummodo a Sede Apostolica confirmabatur, et sua ex parte professionem 
fidei catholicae nec non iuramentum obedientiae emittere simulque ad limina 
Apostolorum se sistere tenebatur. Metropolita Kioviensis vi huius specialis 
privilegii tenebatur etiam de rebus Unionis maioris momenti Apostolicam cer
tiorem facere Sedem. Ex hac sua indole naturaliter Romam epistolis suis adire 
necessarium erat. Inde per duo fere saecula provenit illa epistolarum Metro
politarum Kioviensium in Archivis Romanis frequentia, quae maiora Eccle
siae Unitae momenta in terris Ucrainae illustrat. Hanc sequendo, simul histo
riam Ecclesiae in terris Ucrainae testimoniis illustramus authenticis.

Remissis epistolis Metropolitae Hypatii Potij (1600-1613) ad eam seriem, 
quae de Unione Berestensi eiusque Auctoribus tractat, seriem nostrarum epis
tolarum inchoavimus epistolis Metropolitae Kioviensis Josephi Velamin Rut- 
skyj (1613-1637), qui uti « Columna Ecclesiae » nostrae considerari potest. 
Editio haec epistolarum Josephi Rutskyj sat longam iam habet historiam. 
Iam inde ab initiis saeculi nostri res haec agitabatur. Metropolita nempe Hali- 
ciensis, Andreas Szeptyckyj (1900-1944), magna ductus erga hunc egregium 
praedecessorem suum veneratione, de eius memoria in populo ucraino reno
vanda cogitabat. Inde hominibus, qui eius iussu et expensis Documenta Roma
na Ecclesiae Catholicae in terris Ucrainae colligebant, epistolarum Metropo
litae Josephi Rutskyj plenissimam collectionem iterum iterumque inculcabat. 
Revera, studio Sac. Cyrilli Korolevskyj collectio haec manu scripta iam anno 
1937, Leopoli, in manibus inveniebatur Metropolitae Andrene absoluta. Hoc 
eodem anno sollemniter ter saecularis memoria obitus Josephi Rutskyj cele
brabatur. Hac occasione programma elaboratumi fuit editionis operum Josephi 
Rutskyj et maioris biographiae ad introducendam causam eius sanctitatis de
clarandae. Editio haec iam inde ab anno 1938 imminebat, primaque pars 
programmatis, biographia nempe, in appendice ad ephemeridem cc Lvivski 
archieparchijalni vidomosti » in lucem per partes prodire cepit. Sed eventibus 
luctae universalis mox impedita in oblivionem abiit.

Anno 1948, editione « Analectorum OSBM » renovata, a PP. Basilianis 
programma elaboratum fuit editioni praesertim documentorum romanorum 
incumbendi. Ex hac nova collectione basiliana provenit nostra tum Documen



torum Romanorum in genere tum etiam epistolarum Josephi Velamin Rutskyj 
praesens editio romana, quae nihil commune habet cum illa tam longe antea 
parata.

Sicuti s. m. Metropolitae Andreae Szeptyckyj, ita etiam alio eximio Viro 
in Ecclesia nostra, Protoarchimandritae Ordinis Basiliani S.ti Josaphat, R. P. 
Theodosio Tito Haluscynskyj, vita et opus Metropolitae Josephi Velamin 
Rutskyj maximae erat venerationis et aestimationis, quod clare universaliter- 
que ex articulis, discursibus nec non ex quotidianis apparuit colloquiis. Inde 
etiam P. Theodosius Haluscynskyj eius scripta et epistolas, occasione data, 
colligebat fideliter que transcribebat ex Archivis Romanis, et nobis, anno 1948 
collectionem documentorum romanorum aggredientibus, benigne cessit com- 
pletandam et perficiendam. Collectione epistolarum harum a nobis perfecta, 
quis alius editionem curare debuit et aptus fuit, si non ille eximius Josephi 
Velamini cultor familiaeque basilianae, a magno « Atlante Unionis » instau
ratae, ultimus supremus Superior? Sed mors praematura opus a P. Theodosio 
perficiendum impedivit (1952).

Omnibus proinde consideratis, nos ipsi opus hoc tandem aliquando ad 
felicem exitum deducere et falcem in messem ab aliis per longa decennia 
paratam immittere statuimus. Solummodo veritatis historicae causa nec non 
ut omnes imperfectiones in opere hoc perficiendo nostrae parvae experientiae 
adscribamus, nomen nostrum volumini huic adiunximus. Ignoscat nobis tum 
magnus « Russiae Athanasius », tum Andrea ille Szeptycius, tum demum dig
nus eorum assecla et cultor, p. m. Theodosius Haluscynskyj.

His dictis, unicuique etiam patet meritum Philadelphiensis in Foederatis 
Americae Septentrionalis Civitatibus Exarchae, Praesulis Beroensis, Constan
tini Bohachevsky, qui nostro cc velle » addidit benevolum « posse ». Et sic, 
Deo benedicente et gratiam dante, opus hoc plurimorum conaminum anno 
decies saeculari ab Evangelio in terra Ucrainae introducto, ad maiorem Dei 
Optimi Maximi gloriam eiusque Servi, Josephi Velamin Rutskyj honorem in 
lucem prodit.

Romae, die 1 Octobris 1956.

P. Athanasius G. W elykyj, OSBM



I NTRODUCT I O

Ex defectu « Vitae Rutscii », olim a Metropolita Raphaele Korsak scriptae, 
aliorumque fontium scribere hic et nunc biographiam Josephi Velamin Rutskyj 
esset res nimis ardua et imperfecta. Proinde notas solummodo biographicas 
hic colligere nobis proposuimus, quibus testimonia saeculorum de eius vita 
et probitate adiecimus. Biographia Josephi Velamin Rutskyj adhuc scribenda 
manet. Nostra editio epistolarum huic biographiae scribendae multum con
ferre posse conscii nobis sumus.

1. Notae biographicae Josephi Velamin Rutskyj

Joannes Velamin de Ruta Rutskyj natus est anno 1574, si anno 1623, 
ipso teste, annum agebat 49, et anno vitae 63, id est anno 1637, obiit.

Parentes habuit nobiles, ex genere Velaminorum, quorum nomina nobis 
non constant. Parentes eius, more temporum et locorum sectae calvinisticae 
nomen dederunt. Verosimiliter natus est in praedio Ruta dicto, quod in pos
sessione familiae eius erat. Inde nomen: Rutskyj, more Nobilium sibi sumpsit. 
Non probatur eum originem moscoviticam habuisse, id est eam ex nota familia 
moscovita Velaminiorum duxisse. Familia eius iam longo tempore in Russia 
Alba vivebat.

Iuvenis annorum 17 circa, postquam Vilnae primaria exegit studia, Pra- 
gam Bohemorum adiit, ibique in studiis continuavit, ut videtur, in famosa 
Universitate Studiorum Carolina. Iam Vilnae, propter amicitiam cum PP. 
Societatis Jesu, inclinabat ad fidem catholicam, concionesque in ecclesia PP. 
Soc. Jesu libenter auscultabat, parentibus id aegre ferentibus. Pragae, etiamsi 
in societate vivebat husitica, tamen iterum PP. Societatis Jesu adhaesit, qui 
inibi vita et activitate tunc temporis floruerunt, et sub directione P. Krislak 
fidem catholicam cognovit Ecclesiaeque Catholicae nomen dedit in Ritu 
Latino. Pragae etiam aliud cognovit eximium Soc. Jesu membrum, P. Boksa, 
qui demum fuit etiam Provincialis Lithuaniae. Exemplo vitae et activitatis 
pastoralis et educativae horum illustrium virorum ductus, et ipse nomen 
Societati Jesu dare intendebat, sed morbo quodam impeditus fuit, et suasu 
eorundem Patrum Herbipolim in Germania profectus est, ut in studiis inchoatis 
continuaret philosophiae.

Nostra opinione, agitur de annis 1591-1596 circa. Hoc etiam tempore pater 
eius vita functus est. Mater vero eius, quae sectae calvinisticae ex propria 
adhaerebat convinctione, audita eius conversione ad fidem catholicam et pro
positis vitae religiosae, eum e studiis in patriam avocavit, sub poena dene
gandi omne subsidium ad studia prosequenda. Inde carni et sanguini renuntians



animae consulere statuit. Obtentis vero litteris commendatitiis a P. Boksa, 
Romam se contulit, ad studia theologica in Collegio S. Athanasii Romae in
choanda, quod Collegium in directione erat PP. Soc. Jesu. Ut videtur, nec 
decisio matris nec propositum filii quidquam commune habuit cum Unione 
Berestensi Ruthenorum, quae tunc temporis cum S. Romana Ecclesia a tota 
fere Hierarchia Ruthena inita fuit (Romae - mense Decembri 1595; Berestae - 
mense Octobri 1596). Matri enim, ut sectae adhaerenti calvinisticae motus hic 
unionisticus extraneus fuit, filium vero, Ritui Latino adscriptum, immediate 
non tangebat. Romae tamen quaestio haec Ritus in toto suo momento Joanni 
decidenda proposita fuit.

Collegium Graecorum S. Athanasii, voluntate eiusdem Collegii Funda
toris, Gregorii PP. XIII, Alumnis destinatum fuit, qui Ritui Graeco adlaborandi 
iurabant, toto vitae ipsorum tempore. Invitus, consiliis initis cum Patribus 
Spiritualibus et P. Boksa, Joannes sortem suam eligendam in manus posuit 
Clementis PP. VIII. Hic Pontifex Unionis Berestensis, divino ductus Spiritu, 
Joannem Rutskyj Ritui Graeco adscripsit in eoque perpetuo permanendi 
iniunxit.

Studiis absolutis, joannes anno 1603 in patriam, Vilnam rediit et coram 
Metropolita Kioviensis, Hypatio Potij, se sistit et ut sacerdos ordinaretur 
rogavit. Sed repulsam passus est. Intentionem eius probare Metropolitae, ut 
videtur, in proposito erat. De iuvene enim origine calvinista ad exteros profecto, 
dein Ritui Latino adscripto, Romae longeque a patria educato, et Metropolitae 
minime noto res agebatur. Ob repulsam non animo fractus, imo roboratus, 
Joannes educationi se dedit iuventutis Vilnensis, quam propriis expensis abebat 
et vestiebat, cum universali admiratione omnium (1604-1605).

Iam tunc temporis joannes Rutskyj, iuvenis adhuc saecularis, de refor
mando Ritu Graeco cogitare caepit, quem in finem provinciam, ut videtur, 
erigere sibi proponebat Ordinis Carmelitanorum Discalceatorum Ritus Orien
talis, adiutus ab aliis Nobilibus Lithuaniae, modoque speciali eiusdem Lithua- 
niae Magno Cancellario, Leone Sapielia. Hac de re tum ipse tum etiam Metro
polita Potij cum suprema agebat Ordinis Carmelitanorum potestate, Superiore 
nempe Generali et eiusdem Ordinis Generali Capitulo (an. 1605), qui oppor
tuna ediderunt decreta.

Anno 1605 Missionarius Carmelitanus in Persiam, P. Paulus Simon, iter 
per Moscoviam in Persiam faciens, Joannem Rutskyj secum comitem et ducem 
sumpsit. Iter moscoviticum Joannis Rutskyj a mense Novembri 1605 usque ad 
finem mensis Martii duravit. Quo absoluto, Joannes Rutskyj mense Aprili 1606 
Romam venit, ut programma unionis Ecclesiarum, a se maxima ex parte ela
boratum, Pontifici Romano praesentaret, reformando et roborando Ordinem 
Basilianorum. Roma in patriam reversus, mox mense Septembri an. 1607 in
gressus est monasterium Vilnense Basilianorum, exemplo et suasu sancti mona
chi, Archiepiscopi et Martyris, S. Josaphat Kuncewycz permotus, sibique no
men assumpsit Josephi.

Die 1 Januarii 1608, professione monastica emissa, devenit eiusdem Archi- 
mandriae anima, spiritualis dux, et mox Superior et Archimandrita. Simul 
eum his officiis monasticis ipsi commissa fuit a Metropolita Kioviensi cura 
animarum per totam Litbuaniam et Russiam Albam potestate vicaria metro
politana exercenda. Anno tandem 1611 Metropolita Kioviensis Hvpatius Potij



eum sibi in Coadiutorem in dignitate episcopali cum tit. Episcopi Haliciensis 
assumpsit. Mox tamen, an. 1613, Josephus Hypatio in Metropolita Kioviensi 
successit, obtenta confirmatione Pontificia Bullisque provisionis in Metropolia. 
Vi confirmationis Pontificiae ad limina apostolorum visitanda obligatus, Ro
mam an. 1615, in autumno, profectus est, ibique usque ad tempus vernum 
an. 1616 permansit, gravi pressus morbo, simulque plura procurans Ecclesiae 
Enitae privilegia salutaria maximeque opportuna.

Viribus debilitatus in patriam reversus Archieparchiam suam et mo
nasteria Religiosorum Basilianorum visitare cepit. Visitatione monasteriorum 
absoluta, Congregationem generalem Superiorum et Delegatorum monasterio
rum convocavit in oppido Novhorodovyci, ubi instaurationi Ordinis Basiliani 
fundamenta iecit sub tit. Congregationis SS.mae Trinitatis. Novitiatus domo 
Bytenii instituta, convocatisque quibusdam PP. Societatis Jesu in adiutorium, 
vitam monasticam reformavit, quae mox maxime florere cepit. Metropoliae 
suae tempore sex congregavit Capitula Generalia Basilianorum (1617, 1621, 
1623, 1626, 1629, 1636)/

Anno 1620 in Synodo Eparchiali Decretum de clandestinitate matrimonio
rum in sensu Decreti Cone. Tridentini promulgavit. Adhinc singulis annis 
etiam Comitiis Regni Generalibus interfuit strenueque Unionem Sanctam in 
supremis hisce regni subseliis defendere cepit.

Iam inde ab anno 1618 Cathedram suam Kioviensem recuperare studuit, 
Officialem suum mittendo et Officia divina ibidem monachis Basilianis com
mittendo. Kie tamen conamen ob violentiam Cosacorum omni caruit effectu.

Vitae solitariae anhelans nec non virium recuperandarum causa, anno 
1623, annum 49 vitae agens, in solitudinem cellae monasticae abire intendebat, 
regimen Metropoliae, potestate vicaria, Archiepiscopo Polocensi, Josaphat 
Kuncewyez, committendo. Sed martyrio pro Unione ecclesiastica proque Pon
tifice Romano a Josaphat Vitebsci suscepto, intentum hoc ad effectum deducere 
impossibile devenit. Caelesti patrocinio huius sancti martyris suffultus, Metro
polita Josephus nova vi novoque vigore Unioni defendendae et dilatandae adla- 
borare cepit, nullo labore nulloque morbo corporis parcendo.

Anno 1624 prohibitionem transitus ad Ritum Latinum Ruthenorum, nec 
non confirmationem Ordinis Basiliani obtinuit. Polociae, Smolensci, Pinsci 
optimos instituit Praesules, Processum apostolicum de beatificatione Servi Dei 
Josaphat inchoavit (1625) et confecit (1628), Meletium Smotryckyj, Polemis- 
tam anticatholicum ad fidem catholicam convertit et ex Saulo Paulum effecit, 
sibique et Metropoliae Kioviensi Coadiutorem in persona Raphaelis Korsak 
(1626) assumpsit.

Inde ab anno 1626 de Unione Universali totius Russiae cum non Unitis 
Metropolita et Episcopis tractavit Patriarchatusque Kioviensis erectioni favebat 
et adlaborabat. Anno 1628 visitationem peregit Volhyniae et usque Kioviam 
profectus est, quam ingressus per duas fere hebdomadas illaesus ibidem 
permansit.

Eparchias suae Metropoliae visitando, Unionem Sanctam in Comitiis Re
gni defendendo, tandem difficillimi venerunt in eius vita anni 1632-1633, 
quando, Sigismundo III, Rege Poloniae, vita functo, tempore interregni non 
Uniti omnes moverunt machinas, ut Unionem Ecclesiae Ruthenae de medio tol



lerent vel saltem summa iniuria debilitarent, minis Cosacorum ut arma usi. In 
mediis hostium fluctibus, a Catholicis derelictus, Josephus vere Defensor catholi- 
citatis in Regno Poloniae considerari potest. Contra « puncta pacificationis » 
Metropolita Josephus sollemniter est protestatus et ad Sedem Apostolicam 
appellavit. Misso Raphaéle Korsak, Episcopo Pinscensi, Romam, ipse eccle
sias et monasteria Unitorum defendebat simulque tum Metropoliam Kiovien- 
sem tum Eparchiam Pinscensem, absente Episcopo, regebat.

Anno 1936, post Capitulum Generale Ordinis Basiliani, Vilnae celebrato, 
Josephus se contulit in Volhiniam, ut Episcopum Luceoriensem non unitum 
ad Unionem Sanctam reduceret. Tempore hiberno provinciam Volhiniae pera
grans, in monasterio Dermanensi morbo diuturno defatigatus, occubuit die 5 
Februarii, anno 1637, confecto prius testamento spirituali, quo omnibus vale 
dixit Unionemque Sanctam commendavit.

Corpus eius e Derman Pinscum transvectum, ibique in ecclesia cathedrali 
ad interim depositum, dein Vilnam translatum in ecclesia SS. Trinitatis Vil- 
nensi tumulatum fuit incorruptum, etiamsi longo itinere tempore verno vec
tum fuit.

Vilnae coprus Metropolitae remansit incorruptum usque ad annum 1655, 
quo anno, Vilna ab exercitu moscovitico occupata, corpus Josephi simul cum 
corpore Patriarchae Mosquensis Ignatii, ab ipso ad fidem catholicam con
verso, in Moscoviam deportatum fuit. Abinde de eiusdem corporis ulteriore 
sorte silet historia.

Eius momentum in historia Ecclesiae unitae optime describitur tribus 
denominationibus, quas traditio in orem ponit Urbani PP. V ili, qui eum vo
cavit, ad Regem Poloniae scribens : « Atlas Unionis » —  « Athanasius Rus- 
siae » —  « Columna Ecclesiae ». Nostra ex parte hisce tribus denominationi
bus alias duas adiungere fas nobis esto : « Ritus Rutheni Defensor » et « Ordi
nis Basiliani Instaurator». Omnia vero hoc uno nomine comprehenduntur: 
(( Vir Sanctus ». Ne tamen nostra solummodo repetamus verba, testimonia plu
rium saeculorum hominumque, maxime contemporaneorum adducere nobis 
liceat.

2. Testimonia de vita et activitate Josephi V. Rutskyj

Praeter ea quae infra adduximus in Documentis hiographicis, alia etiam 
adducere pergratum nobis est. Testimonia haec per annos fere CDL quasi uni
formia unoque ore et corde eius veram depraedicant magnitudinem.

1606, 15. III. - Moscoviae. P. Paulus Simon, 0 . Carm . Disc., Missionarius.
« II Signor Giovanni Ruschi ha corso pericolo di restarsi in Moscua, desi

derando molto il Padre Giesuita... Mi ha consolato in questo viaggio con le 
sue virtù e la bonissima natura, humile, modesto, obedientissimo ; poenitente 
e sano ; non dubito che piacerà V.R-a ; la prego consolarlo con due Religioni, 
o per Russia, o per Moscovia, se per forte in Lithuania havesse tale impedi
mento che non potesse venire costa » (Romae, Arch. Ord. Carm . Disc., Plut. 
235, segm. I : Missiones : Persia).



16Q6, 17. IV. - Varsavia. Metrop. Hypatius Potij ad Paulum PP. V.
« Joannem Rudski, Nobilem Lithuanum, de nobis nostraque religione 

optime meritum ad Urben proficiscentem ob pia quaedam animi vota et desi
deria, literis meis Sanctitati Vestrae commendare non dubitavi : quippe dig
nus est, cui Sanctissima Sedes Apostolica paternum affectum exhiberet... » 
(ASV, Fondo Borghese, Ser. I, voi. 512, fol. 17).

1606, 11. XI. - Roma. Card. Scipio Borghese ad Nuntium Varsaviensem.
« Havrà V.S. minuta informatione di tutto ciò dal medesimo Rutski, il 

pensiero del quale commandò N. Signore che lei favorisca et aiuti con ogni 
vivo affetto, et con la Maestà del Re, et con li Vescovi del Regno li quali 
potranno giovar molto al negotio; et per stabilir questa unione et aiutare il 
concetto del Rutski si scriveranno Brevi al Re, ad alcuni Vescovi et ad altre 
persone secolari, et lei farà in conformità tutti gli offici necessari, a eiò che 
si veda qualche buon efetto a confusione di quelli, che procurano di impe
dirla » (ASV.. Nunz. Poloniae, voi. 173, fol. 142v-143).

1613, Bruxellis. Thomas a Jesu, OCD: Thesaurus Sapientiae...
Scribens de mediis conversionis Schismaticorum in Graecia et Russia, 

adducit discursum Rutskyj ex anno 1606 : « Placuit hic media alia a viris gra
vibus, et illorum gentium conversionis maximum zelum habentibus summo 
Pontifici Clementi VIII proposita in medium etiam producere... Primum 
autem medium a viro quodam gravissimo Rutheno excogitatum sequentibus 
verbis continetur: Duo potissimum... (Cfr. infra, sub nr. 2).

1614, 5. IV. - Varsavia. Laelius Ruini, Nuntius Vars., ad Se. Borghese.
« Della persona del Nominato ne ho buonissima informatione. E’ di anni 

40 in circa, di nascita nobile; ha studiato in Roma nel Collegio greco, et e 
buon Teologo, et urudito nella lingua greca. E quanto alla bontà di vita, è 
sempre stato di ottimi costumi, et di molta pietà. Et del suo patrimonio ha 
dato alla Chiesa ; cosa molto rara in questi tempi. Et è zelantissimo di questa 
Unione, et la promuove con ogni suo potere. Et intendo che non è vi persona, 
che più di lui fosse atta a questa Metropolia. Ha la vista un poco corta; et 
questo dicono essere causato dal molto studio, et dall’austerità della vita, che 
ha menata, conforme alla greca disciplina » (ASV, Fondo Borghese, Ser. II., 
voi. 222, fol. 126).

1615, 12. V ili. Varsavia. Franc. Diotallevi, ad Scip. Borghese.
Commendando Josephum in Urbem proficiscentem scribit: « Non ho po

tuto denegarlo alle molte qualità sue, che come ben conosciute da V. S. Ili .ma 
lascio in silentio... » (ASV, Fondo Borghese, Ser. II, voi. 227, fol. 148).

1615, 13. V ili. Varsavia. Rex Sigismundus III, ad Paulum PP. V.
« ... Hunc itaque uti magnum virum et optimum Antistitem Sanctitati Ve

strae commendatum esse cupio, cum ob iis quas recensui virtutibus, tum etiam 
ob negotia, quae in causa suae Ecclesiae apud S. Vestram promovenda sibi



instituit, in quibus non ille suos labores, non corporis et fortunarum in tam 
longinquo itinere dispendia ad spem aliquam commodorum suorum dirigit, 
sed illud potissimum spectat, ut cultus divini augmento consulere salutique 
populi sibi commissi inservire possit » (ASV, Fondo Borghese, Ser. Ili, voi. 
75, fol. 136).

1615, 23. XII. Roma. Paulus PP. V, ad Regem Poloniae, Sigismundum III.
« Periucundus Nobis fuit Venerabilis fratris Josephi Kioviensis Archie

piscopi Romam adventus, cum quod gregis tanto a Nobis intervallo disiuncti 
Episcopum praesentem videre, tum quod statum eius Ecclesiae coram cogno
scere licuit, ac sicut huiusmodi Ecclesiae mala Nos afflixerunt, ita Pastoris 
virtutes, praecipue Unionis zelus laetitiae fuerunt, quod etsi testimonio Maie- 
statis Tuae antea credebamus, tamen aspectus ipse Nos maxime delectavit, 
Tuaeque Maiestatis laudes instaurandi, qui tales viros regendis Ecclesiis Nobis 
proponit, praebuit occasionem » ( ASV, Arm. 44, voi. 15, fol. 96v-97).

1615, 23. XII. - Roma. Paulus PP. V., ad Episcopum Luceoriensem lat.
« Gratissima fuit Nobis Venerabilis fratris Kioviensis Archiepiscopi prae

sentia, tum quod operari visa est redintegrationem quamdam vinculi unionis 
cum hac Sancta Apostolica Sede, tum ob singulares eius virtutes, quas coram 
agnoscere periucundum fuit... Reliquum est, ut eius unionis pium studium 
ipse etiam pro viribus complectaris... » (ASV, Arm. 44, voi. 15, fol. 97v-98).

1616, 11. VI. - Roma. Paulus PP. V., ad Archiep. Gnesnensem.
cc Abunde notam esse Fraternitati Tuae existimamus pietatem et virtu

tem Venerabilis fratris Joseph Metropolitae Rutheni, et quanto catholicae 
religionis zelo studeat conservare unitatem nationis suae cum Sancta hac 
Apostolica Sede» (ASV. Arm. 45, voi. 11, fol. 11 r).

1616, 11. VI - Roma. Paulus PP. V., ad Episcopum Vilnensem.
« Ad haec peculiari amore ipsum Metropolitani ob spectatam eius pieta

tem, prudentiam vitaeque integritatem ac laudabilem zelum, quo ministerium 
suum exercet... ( ASV, Arm. 45, voi. 11, fol. 119v).

1619, 26. V ili. - Varsavia. Franc. Diotallevi ad Secret. Status.
<c< ... Mons. Metropolita... egli è Prelato molto pio, e molto osservante 

verso S. Santità... (ASV, Fondo Borghese, Ser. Il, voi. 233, fol. 33).

1619, 8. XI. Varsavia. Franc. Diotallevi, ad Secret. Status.
« Rappresento l ’istanze di questo buon Prelato, alle quali aggiungerei 

ancora, se potessi, calore per la singoiar osservanza verso S. Santità e V. S. 
Ill.ma, che scuopro in esso... » (ASV, Fondo Borghese, Ser. 11, voi. 233, fol. 33)*

1622, 2. IV. - Roma. Gregorius PP. XV, ad Josephum Rutsktj.
« Sed Nobis earum calamitatum cogitatione moerentibus solatami aliquod 

affert pietatis tuae constantia, animusque ille tuus lucis contemptor, qui se 
opesque omnes pro catholicae religionis dignitate devovit. Gaude, Venerabilis



Frater, tuo isto tam excellenti bono, fruere tam praeclaro divinae benevolentiae 
argumento, quae te dignum existimavit, qui contumeliam pro Jesu Christo pa
tereris. Te enim quasi ducem nullis periculis deterritum in ea statione locavit, 
ubi perpetuae hostium insidiae praebeant fortitudini tuae materiam triumpho
rum. Pateris quidem iniuste, quae Schismatici contra salutem tuam quotidie 
moliuntur » (ASV, Arm. 45, voi. 20, fol. 38v).

1622. Varsavia. Cosmas Torres, Nunt. Apost., in relatione.
« Praesens Metropolita magno cum zelo adlaboravit conversioni Schismati

corum, sed anno praeterito a Patriarcha Hierosolymitano res perturbatae fue
runt... Metropolita Kioviiensis, homo plenus bonitatis, scientiae, prudentiae 
magno cum zelo et fructu adimplet obligationes sui officii...» ( Rykaczewski, 
Reiacre Nuncyuszoiv, voi. II, pag. 154).

1623, 29. III. - Roma. S. C. de Prop. Fide ad Nuntium  Varsaviensem.
« Con questa occasione torno a raccomandar a V. S. cotesto Arcivescovo; 

perche mostrandosi in ogni cosa devotissimo et obedientissimo a questa S. Sede, 
merita che dalli Ministri di quella sia protetto, et aiutato in tutte l’ oceorrenze 
di suo servitio » ( APF, Litterae S.C., voi. 2, fol. 73).

1625, 7. VI. - Roma. S. C. de Prop. Fide ad Nuntium Varsaviensem.
« Per mantener l’Unione, primo : conviene d’honorar et aiutar il presente 

Metropolita, persona di tanto merito e valore » ( APF, Litterae, voi. 4, fol. 71).

1628, 4. II. Varsavia. Rex Poloniae ad Urbanum PP. V ili.
De coadiutoria Kioviensi scribendo, de Coadiuto ita habet: « Virtuti veru 

eius quam in eo munere sancte ac sapienter longo vitae suae tempore obeundo 
integram semper gessit, neutiquam favorem meum denegare vel possum vel 
debeam. Supplico pro eo S. V., ut eam ipsi gratiam suam in eo negotio im
pertiri velit, quae, me iudice, et aequo virtutis aestimatore, viro illi in Ec
clesia Dei emerito, iuste iureque debetur, cum ei quippe muneri non dissi
milem sui Praelatum proponendum velit » (APF, Scritt. rif. nelle Congreg. 
Cen., voi. 69, fol. 491).

1628, 22. III. Polociae. P. Gennadius Chmelntckyj in Processu beatifi-
CATIONIS S. JOSAPHAT.
« Huius Archimandritae Samuelis tempore ingressus est Religionem mo

dernus Ill.mus Metropolita Josephus. Quare Servus Dei (Josaphat) iam theo
logum nactus socium, eumque vitae piissimae, maiores in cura animarum 
sumpsit vires » (ASV, Arch. S. C. Rituum, voi. 2287, fol. 59).

1628. P. Ignatius a S. Joanne, OCD, in Annalibus Prov. Polonae.
cc Anno millesimo sexcentesimo vigesimo octavo Josephus Velamin Rutski, 

Metropolita Kioviensis Ritus Graeci, vir sanctus, ad reformandos in spiritu 
suos Religiosos Ordinis S. Basilii... supplicavit, ut Patri nostro Andreae a



Jesu haec provincia demandaretur» (A rch. Gen. Carm ., Nr. 90a, sub an
no 1628).

1629, 10. XI. - Roma. P. N icolaus Lancicius, S.J., ш Processu beatifica- 
tionis S. Josaphat.
«A d  4-um: Vidi illum et Monachum Vilnae (Josaphat) et post multos 

annos Varsaviae Archiepiscopum Polocensem, quo venerat ad Generalia Regni 
Comitia cum suo Metropolita, viro sancto, et aliquot aliis Episcopis seu Ar- 
chiepiscopis ritus graeei » (ASV, Arch. S. C. Rituum, voi. 2289, n. n.).

1629, 10. XI. - Roma. P. N icephorus Losovskyj in Proc. beatif. S. Josaphat.
Ad secundum respondendo, causam scientiae adducit : « et hoc scio ab 

Ill.mo Metropolita, viro sancto et fide dignissimo » (ASV, Arch. S. C. Rituum, 
voi. 2289, n. n.).

.1629. Cracovia. Diarium Domus Professae Soc. Jesu Cracovien.
« Cognoverunt et illud, Josephum Rucki, Metropolitam totius Russiae, 

peritissimum ae ferventissimum praedictae Unionis Promotorem... Leopolim 
contendere » (Script, rerum polon., t . XVII: Historici diarii domus profes
sae S. J. ad S. Barbaram Cracoviae annos decem: 1620-1629, pag. 334).

1632, 13. II. - Roma. In sessione S.C. de Prop. Fide, obiter.
« Denique Metropolita Russiae, qui Chioviae residere non potest ob Co- 

sachos schismaticos, in Vlodomirensi Ecclesia manens, illi proficiet magis, 
quam proprius Episcopus, cum inter Ruthenos Ecclesiasticos non sit facile 
reperire virum Metropolitae similem in doctrina, moribus, rerumque eccle
siasticarum peritia » (APF, Acta, voi. 8, fol. 20v, nr. 3).

1633, 29. XI. - Vilna. Archiep. Hieremias Barbarigo ad E p . Pinscensem.
« ... et abbraccio V. S. Rev.ma di cuore la saluto, et l ’avviso come con 

la benedizione di Nostro Signore doppo molti travagli, pericoli, dissaggi et 
patimenti arrivai in Vilna, città Metropolitana di Lituania, dove havendo 
trovato l ’Ill.mo et Rev.mo Metropolita D. Gioseffo Velammo di tutta la Rus
sia, zelosissimo Promotor della Santa Unione et acerrimo Propugnatore della 
fede cattolica Romana, et vero pastore che mette l ’anima sua per le sue 
pecorelle, sono stato tanto ben’accettato et benevolmente con honore trattato 
oltre ogni mio merito, che restai estremamente confuso dalla troppa sua 
benignità, et eccessiva cortesia, et obligatissimo per gli beneficii et favori da 
esso ricevuti, come Prelato Cattolico che mi conobbe ; et perciò le scrivo, come 
veramente hebbi grandissima edificazione dalli monasteri da lui nuovamente 
fondati in gloria di Dio, et augumento della Santa Unione et degli fedeli 
Rutheni da lui in maggior quantità ridotti alla santa obedienza della Chiesa 
Romana, et scacciati dalle tenebre dello scisma, che in sin d’adesso si tro
vavano, et finalmente per la carità e diletione christiana di vero Prelato, con 
la quale ama і poveri, soccorre і bisognosi, consola і tribolati, et insegna gli



ignoranti, et move tutti in sua devozione, con l ’esempio singolare delle sue 
virtù et ottime qualità, dalli quali io freddo mi son riscandato nel progresso 
della strada divina, et spinto, et eccitato ad affaticarmi per la santa fede a 
sua imitatione senza speragna di fatica alcuna. Laonde con sua instigazione 
mi andrò trattenendo in qua et in la, sin tanto che il Serenissimo Re ritorni 
con vittoria dalla guerra contro і Moscoviti, acciò con sua Serenità possi trat
tare per l ’espulsione di Cirillo Heresiarcha dal Patriarchato di Constanti- 
nopoli... » (APF, Scritt, rif. n. Congreg. Gen., voi. 75, fol. 371rv.).

1633-1634. - V ilna. E x  epistola Hierem. Barbarico, Aep. ad E p . Pinscensem.

« Visum sum mihi videre divum Joannem Chrysostomum, tanta hominis 
fuit clementia, comitas, lenitas, mansuetudo, charitas et honorificentia, qua 
me complexus est... In eo Viro atque Antistitum in Russia Principe arden- 
tissimum dilatandae Divinae Gloriae desiderium, Sanctaeque Unionis pro
movendae curam vigilantissimam plane perspexi, Romanae Sedis autoritatem 
atque honorem tutandi strenuissimum atque invictissimum animum. Veritatis 
denique stabiliendae, sublatis erroribus per haec tempora in universa sep
tentrionali plaga constantiam incredibilem sum demiratus... Siquidem non 
minima angor cura de Russia talem tantumque sui Patrem ac Patronum ob 
plurima populorum peccata rapi sibi promereatur; virum, inquam, egregium, 
magni illius Andreae sectatorem atque imitatorem, qui primus e divinis illis 
duodecim Christi discipulis et praeconibus Ruthenis lumen veritatis qua vo
cibus qua patratis prodigiis manifestavit ». Haec Barbaricus in summa ad 
Korsakium scribens de Velamino » (Arch. Coll. Graecorum, voi. 10, fol. 
117-113).

1636, VII. - Roma. H. Visconti, Nuntius Ap., in sua relatione.

« La prudenza del Metropolita Gioseffo Velamin Rutski et il suo zelo 
sono noti a V. E.za per altre prove, ma in questa sì grande occasione si son 
resi degni dell’immortalità appresso ogniuno. Egli ha fatigato col spirito di 
Elia non solo contro l ’impeto degl’avversari, ma per non lasciar venir meno 
la fede ne suoi, non tutti forse egualmente animati contro la violenza, non 
bisogna minor persecutione per provare una tanta virtù. Egli in quella età 
non tanto grave, quanto aggravata, non ha sfuggito di ritrovarsi ad ogni con
flitto, soccorrendo alla causa di Dio ov’era maggiore il pericolo, e la sua 
franchezza ha mostrato sempre quanto sia grande la confidenza di un giusto. 
Io sono restato edificatissimo della costanza di lui, et ho con particolar 
consolatione congiunte seco le mie proprie falighe » (ASV, Misceli. Arm. 
2, voi. 115, fol. 347).

1637, 1. III. Varsavia. Hierarchia unita ad Urbanum PP. V ili.

« Josephus Metropolita Chioviensis, currus Russiae et auriga eius per 
turbinem mortalitatis sublatus a nobis, per nos filios suos tanto Patre orbatos 
ultimum vale dicturus provolvitur ad pedes V. S., pro cuius honore paratus 
semper fuerat millies mori, et moriretur, nisi Ille, qui ut scuto bonae volun
tatis coronavit eum in magnis, et voluisse sat eidem decrevisset... (implorant



benedictionem) eam quam olim in optimum Pastorem et magnum in Ecclesia 
Dei Praelatum divite manu effundere V. S. dignata est... » (APF, Scritt. rif. 
n. Congreg. Gen., voi. 136, fol. 376).

1637, 1. III. - Varsavia. Hierarchia unita ad S. C. de Prop. Fide.

« Fecisset utinam Princeps Universi Deus, ut aeternum viveret, qui pro 
aeternitate tota vita laboravit, Josephus Metropolita Ruthenorum. Profecto 
totus liquido cognovisset orbis, nec ingenio defuisse voluntatem, nec efficaciam 
voluntati, ut unquam cadere nescius hostes S.R.E. et libere posset invadere, 
et feliciter profligare et honorificentissime triumphare. » (APF, Scritt. rif. n. 
Congreg. Gen., voi. 136, fol. 408).

1637, 1. III. Varsavia. Hierarchia unita ad Franciscum Ingoli, Secr.
« ... Josephus Metropolita Russiae, bonus pastor, pro omnibus excubabat, 

tamquam si soli ipsi diceret Apostolus : Tu vero vigila, in omnibus labora... » 
(APF, Scritt. rif. n. Congreg. Gen., voi. 136, f. 409); «...M emoria eius in 
benedictione; foelix ille cui tam dives fortuna peracta » (de data 7, III. 1637, 
ad eundem Secret. S. C. de Prop. Fide; APF, ibidem, voi. 136, fol. 429).

1637, 8. III. - Varsavia. Raphael Korsak, Metrop. K iovien.
Refert de signis mortem Metrop. Rutskyj antecedentibus et consequenti

bus : « primo quidem longe ante dicere semper solitus fuerat : ego domi mea 
non moriar, sed in curru, in itinere spiritum meum Domino reddam... Deinde 
in ultima Congregatione nostra religiosa... in ultima exhortatione dixit haec 
verba : Patres et Fratres et Filii, ego iam delibor et finis resolutionis meae 
instat ; iam me amplius non videbitis, neque ego amplius vos videbo... aliquot 
diebus ante mortem et aliquot post mortem terrae motus in his partibus in
solitus in diversis locis fuit notatus in ipso etiam monasterio Dermanensi... 
(APF, Scritt. rif. n. Congreg. Gen., voi. 136, fol. 404; et in editione Episto
larum R. Korsak).

1637, 8. III. 1637. Varsavia. Raphael Korsak Metrop., ad Fr. Ingoli.
« Post mortem aliquot diebus corpus Pinscum ad me delatum est, 40 

fere leucarum intervallo, et ibi honorificentissime usque ad adventum meum 
in Cathedrali depositum 20 Februarii. Et licet civitas mea tota fere schisma- 
tica sit, tamen totus Magistratus schismaticus processionaliter ipsi perversi- 
tavit per unum milliare italicum deducendo pium corpus, omnes Ordines 
artificum faces praeferebant, Patres nostri corpus deferebant. Nobilium insi
gnis concursus, Religiosorum utriusque Ritus unanimis caetus, concio a Pa
tribus Societatis in Cathedrali habita, exequiae per Clerum meum solemnis- 
sime celebratae. Et licet hae non sunt ultimae, quia Vilnae sepelietur, sep
tuaginta Pinsco distantis leucis, tamen ut ex un que leonem, Domin. Vestra 
Ill.ma cognoscere poterit ex his initiis quale funus Patris nostri futurum est; 
fortasse enim vel non erit funus, vel si funus, funus profecto triumphantis. 
Sic moritur Justus » (APF, Scritt. rif. n. Congreg. Gen., voi. 136, fol. 404; 
et editio Epistolarum R. Korsak).



1637, 8. III. - Varsavia. R. Korsak ad Fr. Ingoli, Secr. de Prop. F.

Successor Josephi, Raphael, de eius ultimis diebus vitae scribens vocat 
eum : « Sanctus meus Metropolita », « Sanctae memoriae Coadiutus », « Piis- 
simus Pastor », « dulcis Pater », « sancta anima illius et salutis humanae per
quam avara » etc. De eius vero morbo et obitu sic habet passim : « ... decubuit 
Dermani febri maligna correptus, sciatica ultra modum praedominante, fluxu 
ultimum virium naturalium cucruante stomaco per continuos vomitus debi
litato, integro fere mense summis doloribus cruciatus est, summo tamen sen
suum internorum vigore, ut patet ex testamento illius spirituali, quod octiduo 
ante mortem subscriptum mihi miserat, et pro aeterna tanti Praesulis memo
ria authenticum mitto ad D.V. Ill.mam. Cognito iam dulcis Pater vitae suae 
termino... in praesentia Patrum Societatis quotidie fere confitebatur, et com
municabat, iam exhortationes pro Religiosis et familia instituebat, iam reli
giosissimos et spiritualissimos sibi libros legi faciebat, iam mentali orationi 
fere cum extasi vacabat, quotidie vero sacrum Missae sacrificium, insidens 
lectulo, audiebat. In ipso vero agone exclamavit terna voce caelum et terram 
contestatus, se mori in unione Sanctae Romanae Ecclesiae, sine qua nemo 
salvus esse potest. Atque ita in medio filiorum et familiae eiulatu quinta Fe
bruarii, octava hora pomeridiana, exspiravit » (APF, Scritt. rif. n. Congreg. 
Gen., voi. 136, fol. 403-406v ; et editio Epistolarum R. Korsak).

1637. Polonia. Ex litteris R. Korsak.

« Miracolo occorso ad un Scismatico nel voler baciar le mani al morto 
Metropolita di Russia unito. Ad R.P.D. Corsium. Die 18 Jolii 1639. Congr.
258 ».

« Anno Domini 1637. Ad corpus Servi Dei Velamini Rutschi Metropolitani 
Russiae cum ingens undique fidelium conflueret multitudo summoque animi 
sensu et veneratione certatim quisque manum Servi Dei osculari et corpus 
rosario et aliis rebus particularibus attingere intenderet (attentaretur), accidit 
29 Februarii ut inter caeteros veniret e civitate Novogroden. quidam Nicolaus 
Saleschi Sipailo, insignis Schismaticus, et zelo sectae suae omnibus notus; 
hic permotus religioso illo tumultu osculantium manum Servi Dei accedere 
et ipse ad osculum eiusdem manus decrevit, quod cum post omnes praestare 
vellet, atque ad s. corpus accessisset, subito facies Servi Dei, quae cum omnium 
stupore plena maiestatis et talis omnino qualis in vita fuit cernebatur, tanto
pere immutata est, ut omnino nigresceret. Porro Schismaticus ille ita diriguit, 
ut quamvis ipse ad osculum manus se inclinare conaretur, et adstantes Sa
cerdotes manum Servi Dei elevarent, effici tamen non potuit, abiit a corpore 
Servi Dei, et obortis lacrymis palam dixit : Deus meus, quid hoc est, quod cum 
me spectante omnes a maximo ad minimum manum hanc osculati fuerint, ego 
solus osculari non potui, nescio qua vi invisibili me conantem ab hoc osculo 
repellente ; atque his dictis lacrymans excessit e templo » ( APF, Scritt. rif. 
n. Congreg. Gen., voi. 81, fol. 442).



1637. Polonia-Roma. « Ex litteris Ill.mi et Rev.mi Metropolitae Russiae
DE IIS QUAE AD CORPUS F. R. JoSEPHI METROPOLITAE RUSSIAE CONTI
GERUNT ».

« Ad corpus fe. record. Josephi Velamin Rutschi Metropolitae prius Rus
siae factum fuerat superioribus diebus, quod quidam Schismaticus insignis 
dum ad osculandum sacram manum accedere vellet, vi quadam divina deten
tum se publice in catholica ecclesia Pinscen. professus. Et hoc latius scriptum 
dederamus. Nunc adiungitur in litteris Ill.mi Metrop. Russiae, quod hucusque 
corpus praedicti fe. me. Metropolitae integerrimum, nihil redolebat nisi homi
nem vivum. Res circumstantiis infrascriptis patebit.

1. Per centum et amplius leucas curru vectum.
2. Quia continuis 15 diebus Pinsco Vilnam deducebatur, meridiano solis 

aestui expositum. Oportuit enim nos interdum 7 leucas in diem perficere.
3. Quia ubique in oppidis oportuit corpus publice exponere, ut pro ca

tholica pietate homines manum illius oscularentur, coronis, imaginibus, cru
cibus corpus venerandum contrectantes. Vilnae autem fere octiduo debuit 
exponi propter continuum hominum confluxum ad videndum tantum mira
culum properantium.

4. Superauget rem flexibilitas totius corporis, ita ut libere manus et 
componi et dilatari possint. Quin imo benedictio populo impartiebatur vel 
tantum dextra more nostro, vel utraque more Graecorum.

5. Denique caput omnium est, quod corpus tam gracile factum est, ut 
plene in aliud a priori quantitate degeneraverit ad subtilitatem intestinis 
penitus contractis » (APF, Serit, rif. n. Congreg. Gen., voi. 81, fol. 440).

1637. Polocia. Joannes Olenski. In Processu beatificationis S. Josaphat.
« Ego Ill.mum et Rev.mum D. Josephum Metropolitam optime novi, quia 

illum saepissime Vilnae, ubi ipse ordinarie manserat, vel Polociae, quo inter
dum veniebat, videram, et cum illo colloquebar. Novi autem illum ab annis 
fere 10. Sexaginta et amplius habuit annos, totus erat canitie obsitus, statu
rae procerae, modo iam mortuus est ; morti eius non adfui, sed exequiis illius 
interfueram Vilnae. Illic hisce oculis meis egomet vidi cum summa admi
ratione corpus illius in praesentia plurium centenorum hominum. Nam medio 
anno post obitum advectum erat corpus tempore caldissimo Vilnam leucis 60 
absque ulla corruptione, et mutatione illius. Obiit hoc anno, scii. 1637, hyeme 
praeterita, in Volhinia et sepultus est Vilnae in monasterio SS.mae Trinitatis 
9 Junii » (ASV, Arch. S. C. Rituum, voi. 2291, fol. 132; et in S. Josaphat 
Hieromartyr, voi. II, Romae 1955).

1637. Polocia. Joannes Olenski. In  Processu beatif. S. Josaphat.
« Interrogatus an dictus Ill.mus et Rev.mus Dominus Archiepiscopus Chio- 

viensis mortuus est, dum in humanis agebat esset Vir probus et fide dignus, 
et bonae conditionis ac famae, quomodo id ipse testis sciat, et an id etiam ab 
aliis, qui dictum Ill.mum Josephum Archiepiscopum cognoverant, dici au
diverit ».



« Respondit : Ego semper Ill.mum Josephum Metropolitani colui, ut S. Vi
rum, et omni fide dignissimum, summi in tota Republica nominis. Et hoc scio 
valde bene, quia illum noveram, de illo optima quoque audiveram, quin imo, 
omnes illum ut Sanctum colunt. Ipsi denique Haeretici et Schismatici bene 
de illo loquuntur, et prorsus nec minima nota dari potest, quae gloriosae illius 
famae inuri posset » (ASV, Arch. S. C. Rituum, voi. 2291, fol. 133v-134; et 
in S. Josaphat Hieromartyr, voi. Il, Romae 1955).

1638, 3. X . Ruta. R. Korsak, Metropolita.

« Procedendo more piae memoriae antecessoris mei Divi Josephi Velamin 
Rutski, legislatoris Unitae Nostrae Russiae... » (B ibl. Vat., Vat. lat., voi. 
8684, fol. 62v).

1640, 18. V ili. Roma. R. Korsak, in testamento suo.

Vocat eum « amantissimum Patrem », « sanctae memoriae », et commen
dando monachis varias virtutes colendas, ut « innocentiam, humilitatem, re
gularum observantiam, traditiones maiorum », dicit : « habetis enim quos imi
temini : antiquos nempe SS. PP. Basilium, Athanasium et caeteros. Ex recen- 
tioribus autem gloriosum nostrum martyrem Josaphat, religiosum nostrum 
Patrem Josephum Velamin Rutschi et alios Patres » (Archivio storico Ca
pitolino, Testamenta et donationes, 12, Not. A. Canninius, voi. XXVIII; et 
in Epistolae R. Korsak, ed. Romae 1956).

1640. Polonia. P. Ignatius a S. Joanne, OCD, in Chronica Prov. Polonae.

« Porro ob ipsius (P . Andreae) praeclara tum naturae tum gratiae talenta, 
omnes eum audire, omnes habere optabant. Unde vir sanctus Josephus Vela
min Rutski, Metropolitanus Kioviensis, tanti illum fecit, ut ad reformandos in 
spiritu suos Religiosos Ord. S. Basilii apud Pontificem Urbanum VIII... Patrem 
nostrum Andream summis votis expetivit» (Arch. Gen. Ord. Carm . Disc. : 
Fasciculus annorum Prov. Spiritus S., sub anno 1640, n. n.).

1664. Roma. Jacobus Susza, Ep. Chelmen., « De laboribus Unitorum »„

Plurima habet de eius vocatione, vita, activitate, et virtutibus. Inter alia 
dicit : « certe non solum tres milliones, ut a quodam probatum est, sed etiam 
plures ad S. Ecclesiae gremium reduxit » (p . 310). Laudat eius « zelum » in 
promotione Sanctae Unionis, nominat eum « optimum pastorem » (312-313),. 
et demum de eius obitu habet : « Obiit Rutscius sanctissime anno 1635, februa
rii 20, in monasterio Dermanensi, non sine aliqua veneni a Schismaticis pro
pinati suspitione. Corpus eius e dicto monasterio in fine Aprilis anni eiusdem 
eductum ut Vilnae sepeliretur, in via Pinsci duabus septimais ad videndum 
hominibus expositum, sine mutatione, sine fetore, populi concurrentis ipso- 
rumque Schismaticorum veneratione cultum exosculatum. Vilnam tandem de
ductum cum totius Cleri Vilnensis latini et rutheni nec non Religiosorum om
nium, Magnatum, Nobilium, Civium, populique uniuscuiusque sexus solennis
sima processione ab ecclesia S. Petri in Antokole suburbii Vilnensis ad aedem



SS. Trinitatis Unitorum allatum et sepultum usque ad Moschi invasionem, 
anno 1655 factam, integerrimum, albissimum, tractabile ac molle permansit. 
A Moschis (quia etiam Rutscius ex atavo suo Vellamino de ducibus Moscoviae 
descenderat) acceptum est Vilna una cum corpore itidem integro patriarchae 
Moschoviensis Ignatii et in Moschoviam delatum est » (M. Harasiewicz, An
nales Ecclesiae Ruthenae, Leopoli 1862, pag. 313).

1664. Roma. Jac . Susza in « De laboribus Unitorum ».

« Post sepulturam Rutscii vir quidam probus ex RR.PP. Carmelitis di
scalceatis vidit inter B. Martyrem Josaphat et virum plane divinum Smotry- 
cium, gloria magna fulgentes, maiore tamen illis praecellentem in medio Rut- 
scium, quod postea sat probatae etiam virtutis viro Patri Simeoni Jackiewicz, 
Superiori Bytheniensi nostri Ordinis, de quo supra diximus, revelavit, per- 
vulgatumque hoc est in nostra Religione. Et quidem multa talia per incuriam 
Nostrorum incognita abeunt » (M. Harasiewicz, op. cit., p. 313-314).

1665. 23. V ili. Vilna. Gabriel Kolenda, Metrop. Kioviensis.

In sua cautione Ordini Basiliano data vocat eum « Legislatorem ». ( Bibl. 
Vat., Vat. lat., voi. 8684, fol. 63-64).

1666. Roma. Jac. Susza, Episcopus, in libro : « Saulus et Paulus... ».

« Sunt prae manibus litterae de vita Meletii et istis portentis ad totam 
Basilianam Ruthenorum in S. Unione Religionem aliosque perscriptae, Jose- 
phi Velamini, Archiepiscopi Russiae, viri integerrimi, quem Urbanus VIII 
« os Christi et Petri, atlantem Unionis, columnam Ecclesiae, Athanasium Rus
siae appellavit » (J. Susza, Saulus et Paulus Ruthenae Unionis... Meletius 
Smotriscius..., ed. 2, Bruxellis p. 10).

« At Josephus Rutscius, vir auctoritatis, prudentiae, sanctitatis eximiae, 
corde nonnihil exorato Deo, et in spiritu Meletio salutato, aliquot verba, 
quae tum ipsi divinitus influxerant, profatus, ad corpus venerandum accessit 
(Meletii Smotryckyj) » ( Ibidem, pag. 159).

1684, 15. VII. Cholm . Jac. Susza, Episcopus Chelmensis unitus.

« Porro vir sanctissimus et omni memoria dignissimus Rutscius... mira
bili providentia Dei sexaginta iuvenes in Religionem cum bonis et magnis 
dotibus suscepit» (APF, Scritt. rif. n. Congressi: Moscovia, Polonia, Ruteni, 
voi. 2, fol. 185).

Saec. XVII, sub finem . Historia Collegii Graecorum de Urbe.

Plurima habet de vita et vitae sanctitate Rutscii ; textum per extensum 
cfr. infra, in Documenta biographica romana (pag. 8).












































































































































































































































































































































































































































































































































































































































































































































































































































































